
Müstəqil dövlətin çağdaş media çağırışı
İdarəetmənin informasiya təminatının səmərəli təşkili

Milli mətbuatımızın 150 illik yubileyinin keçirilməsi haqqında Azər-
baycan Prezidenti İlham Əliyevin sərəncamında anadilli Murnalistikamı-
zın əsryarımlıq tarixinə yüksək qiymət verilməklə yanaşı, onun çağdaş 
tendensiyaları cavablandırmaqla bağlı vəzifələri də qeyd olunub.

Sənəddə bildirilir ki, bu gün media-
mız Azərbaycanın tərəqqisinin və müasir 
cəmiyyət quruculuğu prosesinin fəal işti-
rakçısı olaraq, beynəlxalq əlaqələrini və 
qlobal informasiya məkanında təsir imkan-
larını genişləndirmiş, rəqabət qabiliyyətini 
artırmışdır. Dünya nizamının dəyişiklik-
lərə məruz qaldığı, siyasi proseslərin in-
tensivləşdiyi, yeni fəaliyyət prinsiplərinin 
bərqərar olduğu müasir dövr ölkə mediası-
nın qarşısında dayanan yeni vəzifələri belə 
müəyyənlşdirib: “Media müasir tendensi-
yaları nəzərə almaqla Azərbaycanın dövlət 
maraqlarını həmişə uca tutmalı, ölkəmizin 
müasir beynəlxalq münasibətlər sistemin-
də yeri və rolu, həyatımızda baş verən 
pozitiv dəyişikliklər ilə bağlı ictimaiyyəti-
mizin məlumatlandırılması sahəsində daha 
fəal olmalıdır”.

 Müasir dövrün tələbləri və texnologi-
yanın sürətli inkişafı dövlət idarəetməsin-
də də informasiya təminatının və media ilə 
işin təşkilinin əhəmiyyətini artırıb. Dövlə-
tin şə൵af və səmərəli fəaliyyət göstərməsi, 
vətəndaşların dövlət orqanları ilə əlaqələ-
rinin optimallaşdırılması, cəmiyyətin 
müxtəlif sahələrində dövlətin fəaliyyəti 
barədə məlumatlılığın təmin edilməsi üçün 
düzgün, e൵ektiv informasiya siyasətinin 
həyata keçirilməsi vacibdir. İnformasi-
ya əldə etmək hüququ və media azadlığı 
Azərbaycanın Konstitusiyasında qorunan 
əsas hüquqlar sırasındadır. Konstitusiyanın 
50-ci maddəsi vətəndaşların informasiya 
əldə etmək hüququnu təmin edir və dövlət 
orqanlarının fəaliyyətinə dair məlumatla-
rın açıq olmasını şərtləndirir. Bu sahədə 
müvafiq konkret qanunlar, xüsusilə “İnfor-
masiya əldə etmək haqqında” və “Media 
haqqında” Azərbaycan Respublikasının 
qanunları dövlətin informasiya siyasətinin 
əsas çərçivəsini müəyyən edir.

 Azərbaycan hökuməti informasiya tə-
minatının gücləndirilməsi və ictimaiyyətlə 
əlaqələrin inkişaf etdirilməsi istiqamətində 
bir sıra islahatlar həyata keçirmişdir. Bu 
islahatlar arasında açıq hökumət təşəb-
büsləri, elektron hökumət layihələri və 

media sahəsindəki yeni təşəbbüslər xü-
susilə diqqət çəkir. Dövlətin fəaliyyətini 
cəmiyyətə çatdırmaq və ictimai rəyi for-
malaşdırmaq baxımından media ilə qarşı-
lıqlı əlaqələrin düzgün qurulması vacibdir. 
Azərbaycan Respublikasında Medianın 
İnkişafı Agentliyinin yaradılması islahatlar 
və peşəkar jurnalist hazırlığında mühüm 
addım olmuşdur. Agentlik media sahəsinin 
tənzimlənməsi, jurnalistlərin hüquqlarının 
qorunması və peşəkar inkişafının təmin 
edilməsi istiqamətində fəaliyyət göstərir. 

Dövlət idarəetməsində media ilə işin 
düzgün təşkili ictimaiyyətin dövlət si-
yasətinə olan inamını artırır, informasiya 
təhlükəsizliyini təmin edir və şə൵aflığı 
gücləndirir. Bu sahədə media ilə əməkdaş-
lığın inkişafı və kommunikasiya strategi-
yalarının təkmilləşdirilməsi müasir dövlət 
idarəetməsinin ayrılmaz hissəsinə çevrilib. 
Ölkəmizdə bu istiqamətdə atılan addım-
lar – dövlət qurumlarında peşəkar mətbu-
at xidmətlərinin formalaşdırılması, sosial 
media vasitəsilə məlumatlandırmanın güc-
ləndirilməsi və şə൵aflığın artırılması döv-
lət-media münasibətlərinin sağlam əsaslar 
üzərində qurulmasına xidmət edir. 

Sosial media və rəqəmsal platformalar 
dövlət idarəçiliyi üçün getdikcə daha çox 
əhəmiyyət kəsb edir. Son illərdə dövlət 
qurumlarının “X” (TZitter), “Facebook”, 
“,nstagram” və sair bu kimi sosial media 
platformalarında fəaliyyəti ictimai ünsiy-
yətdə yeni dövr başladıb. Bu platformalar 
vətəndaşların dövlətin fəaliyyəti haqqında 
operativ, dəqiq məlumatlarla təmin edil-
məsi, ictimai rəy və təkliflərin qəbulu üçün 
səmərəli vasitəyə çevrilib.

Müasir dövrdə məlumatların doğru-
luğu və etibarlılığı, eləcə də internet üzə-
rindən yayılan saxta xəbərlər və dezinfor-
masiyanın qarşısının alınması məsələləri 
dövlətin informasiya siyasətinin mühüm 
tərkib hissəsinə çevrilmişdir. 

Dezinformasiyaya qarşı mübarizə 
məqsədilə müxtəlif təhlil və araşdırmalar 
aparılır, jurnalistlər və ictimaiyyət məlu-
matlandırılır. Kibertəhlükəsizlik sahəsində 

atılan addımlar və müxtəlif kibermüdafiə 
tədbirləri dövlətin informasiya təhlükəsiz-
liyini qorumağa yönəlmişdir. Bu tədbir-
lərdən biri də dövlət başçısının müvafiq 
sərəncamı ilə Azərbaycan Respublikasında 
süni intellektin inkişafını sürətləndirmək, 
bu sahədə tədqiqatların aparılmasını təşviq 
etmək, süni intellekt üzrə informasiya tex-
nologiyalarının və onların idarə edilməsi 
mexanizmlərinin təkmilləşdirilməsini, in-
frastrukturunun əlçatanlığını təmin etmək, 
habelə ixtisaslı kadr potensialını güclən-
dirmək məqsədilə “Azərbaycan Respub-
likasının 2025–2028-ci illər üçün süni in-
tellekt strategiyası”nın qəbul edilməsidir. 
Bu strategiya yalnız texnoloji yenilikləri 
dəstəkləməklə kifayətlənmir, eyni zaman-
da, dövlət idarəçiliyi, iqtisadiyyat, elm və 
təhlükəsizlik sahələrində süni intellektin 
e൵ektiv istifadəsini təmin etməyə yönə-
lib. Süni intellektin inkişafı ilə bağlı qəbul 
edilən Dövlət Proqramı bu sahənin planlı 
şəkildə inkişafına və gələcək çağırışlara 
uyğun olaraq idarə edilməsinə imkan ya-
radır.

Azərbaycan Respublikasının ayrılmaz 
tərkib hissəsi olan Naxçıvan Muxtar Res-
publikasında da hər bir sivil cəmiyyətin in-
kişaf göstəricisi hesab olunan söz və məlu-
mat azadlığının təmin olunması, medianın 
fəaliyyəti üçün hərtərəfli şərait yaradılıb. 
Bu gün muxtar respublikadakı yaradıcılıq 
mühiti jurnalistlərin istənilən mövzuda 
sərbəst material hazırlamasına, araşdırma 
aparmalarına imkan verir. Bütün sahələrdə 
əldə olunan inkişaf və yüksəliş Naxçıvan 
mediasını da əhatə edib. Mətbuat orqan-
larına, teleradiolara olan hərtərəfli dövlət 
qayğısı yeni keyfiyyət dəyişikliklərinin 
yaranmasına səbəb olub.

Naxçıvan televiziyasının, Naxçıvan 
Muxtar Respublikası Ali Məclisinin rəsmi 
orqanı olan “Şərq qapısı” qəzetinin inter-
net saytlarının, media hesablarının opera-
tiv fəaliyyətinin təmin olunması, Naxçı-
van televiziyasının və radiosunun internet 
üzərindən yayımlanması, muxtar respubli-
kada ölkə telekanallarının və informasiya 
agentliklərinin müxbir postlarının fəaliy-
yət göstərməsi, mərkəzi media qurumları-
nın muxtar respublikadakı nümayəndələri 
ilə sıx əlaqələrinin yaradılması, bununla 
da Naxçıvan mediasının vahid komanda 
şəklində hərəkət etməsi, işin daha da op-
timallaşdırılması, yeni texnologiyaların 
iqtisadiyyatın və həyatın bütün sahələrində 
tətbiqi, sürətli internetə çıxış imkanlarının 
yaradılması Naxçıvanın informasiya blo-
kadasının yarılmasına, qədim diyarın müa-
sir sosial-iqtisadi inkişafı, tarixi və bugünü 
haqqında məlumatların oxucu, tamaşaçı və 
dinləyicilərə daha operativ çatdırılmasına 
imkan verir. 

Dövlət orqanlarının fəaliyyəti ilə bağlı 
mətbuata açıq informasiyalar – ümumiləş-
dirilmiş statistik məlumatlar, aylıq və rüb-
lük hesabatlar, əhaliyə göstərilən ictimai 
xidmətlər haqqında məlumatlar, açıqlan-
ması qanunvericiliklə müəyyənləşdirilən 
digər informasiyalar internet saytlarında 
ictimailəşdirilərək geniş oxucu kütləsinə 
çatdırılır. Dövlət qurumlarının internet 
saytları mütəmadi yenilənir və informasiya 
yükü artırılır. Naxçıvan Muxtar Respubli-
kasının müasir inkişafı, tarixi-mədəni irsi 
və turizm potensialı haqqında qurumların 
internet saytlarında məlumatlar, fotoşə-
killər və videolar yerləşdirilir, təbliğat işi 
aparılır.

Rəmzi İBRAHİMOV, 
Naxçıvan MR Ali Məclisi  

mətbuat və ictimaiyyətlə əlaqələr 
sektorunun müdiri

Hələ də Moskva şəhərindəki Qırmızı meydanda faşizm üzərində qələ-
bənin 80-ci ildönümü münasibətilə Qələbə paradında yenilməz Azərbay-
can Milli Ordusunun 80 nəfər hərbçisinin Türk marşı ilə təntənəli keçi-
dinin təəssüratı könüllərimizi duyğulandırır. Rusiya Prezidenti Vladimir 
Putinin qəbul etdiyi həmin parada 13 ölkənin silahlı qüvvələri çıxmışdı və 
27 ölkənin liderləri, müdafiə nazirliklərindən nümayəndə heyətləri keçid-
ləri izləyirdilər.

'ün gedənlər mərdcə getdi, 
Nə xoşca qal, nə əlvida� 
Sıra mənə gəldi çatdı, 
Vətən, sənə canım fəda� 

Vətənin oğul dediyi “Komando” cən-
gavərlərimiz polkovnik-leytenant Samiq 
Məmmədovun rəhbərliyi ilə meydandan 
şəstlə keçərək, hər birimizə hədsiz iftixar 
duyğuları yaşatdılar. Tam əminik ki, Qara-
bağ və Şərqi Zəngəzurda 44 günlük Vətən 
müharibəsində misilsiz Zəfər qazanmış 
Azərbaycan Ordusunun mətin addım səda-
ları dünyanın qulaqlarından uzun müddət 
getməyəcək. 

Yeri gəlmişkən, Azərbaycan Preziden-
ti, Silahlı Qüvvələrimizin Ali Baş Koman-
danı İlham Əliyev 80 illik parada dəvət 
olunsa da, ora getmədi. AZAL-ın sərni-
şin təyyarəsinin qəzaya uğramasından 5 
ay keçsə də, Rusiya tərəfindən hər hansı 
əməliyyat-istintaq tədbirləri aparılmama-
sı, bir müddət əvvəl Azərbaycanın media 
resurslarına kiberhücumların Rusiyadan 
edildməsinin təsdiqlənməsi, Milli Məclisin 
deputatı Azər Badamovun Moskva aero-
portunda saxlanılaraq deportasiya olunma-
sı kimi xoşagəlməz olayların müqabilində 
Azərbaycan rəhbərinin belə bir qərarı ha-
mılıqla təqdir edildi. 

Eyni zamanda, cəmiyyət arasında hərb- 
çilərimizin Qırmızı meydana getməli ol-
madıqları ilə bağlı bəzi subyektiv fikir-
lər də səslənirdi ki, paradda igidlərimizin 
məğrur keçidinin, Türk marşının dalğa-dal-
ğa ətrafa yayılmasının yaratdığı möhtəşəm 
assosiasiya bu iddiaları tamamilə heçə 
çıxardı. Hələ paraddan öncə düzənlənən 
məşq prosesində Azərbaycan əsgərinin gur 
səslərinin Moskva küçələrində polifonik 
bir prelüdiya kimi geniş əks-səda verdiyi 
də qeyd olunmalıdır. Sosial şəbəkə seq-
mentində yayılan videokadrlara çox sayda 
“Maşallah”larla rəylər yazılması isə bir 
başqa zövq idi. 

Onu da vurğulayaq ki, paradda iştirak 
edən MDB dövlətləri arasında torpağını 
işğalçılardan təmizləmiş ordusu ilə təmsil 
olunan yeganə qalib ölkə Azərbaycan idi 
və keçidə postsovet respublikaları sırasın-
dan 1-ci buraxılmışdı. Belarus, Qazaxıs-
tan, Qırğızıstan, Tacikistan, Türkmənistan, 
Özbəkistan hərbçiləri... yalnız bizimkilər-
dən sonra keçid etdilər. Başqa sözlə desək, 
alman faşizmi üzərində qələbənin 80 illik 
paradında rus ordusunun aşkar-gizli hi-
mayədarlıq etdiyi erməni faşizmini diz 
çökdürməsinin 5 illik qürurunu yaşayan 
Azərbaycan xüsusi təyinatlılarının mətin 
addımlarla keçidinin özünəməxsus rəmzi 
mənası vardı. Bu, Silahlı Qüvvələrimizə 
xas cəngavərlik mentalitetinin nümayişi 
idi. Marş sədaları ilə bir ahəngdə vuran bu 
addımlar ən keçilməz sədləri belə arxada 
qoymaq qüdrətini nidalayırdı.

Müzə൵ər Ali Baş Komandanımızın hələ 
Vətən müharibəsindən əvvəl səsləndirdiyi 
“Azərbaycan güclü dövlətdir və onun güclü 
ordusu vardır” – deyiminin, hərbi anda dön-
məz sədaqətin əyani sübutu idi bu görün-
tülər. Şair demişkən, Azərbaycan oğlunun 
tətik sıxan barmağı təntiyən yerin-göyün 
güman ilmələrini misra-misra sökürdü... 

Bəli, 80 il əvvəl nasist Almaniyasını 
məğlub edən babaları Qırmızı meydandan 
keçmiş igidlərimiz indi özləri faşist Ermə-
nistanını diz çökdürüb buraya gəlmişdilər. 
Elə seyrçilər arasından döyükə-döyükə 
baxan Paşinyan Nikol Vovayeviç nə kol 
tapırdı gizlənsin, nə də sanki “Vay, dədə” 
deməkdən özünü saxlaya bilirdi. Çün-
ki onun əsgərlərindən fərqli olaraq qalib 
Azərbaycan əsgəri qətiyyətlə oxuyurdu:

Sənin bir çağrınla ölmək,
O qanlı bağrında ölmək,
ùərəfdir uğrunda ölmək
Vətən, sənə canım fəda�..

Mədəni  irsimiz  Aşqabad  festivalında
Aşqabad Beynəlxalq Mək-

təbində keçirilən “Beynəl xalq 
mətbəx festi valı”nda Azər-
baycan zəngin mədəni irsi və 
turizm potensialı ilə təmsil olu-
nub.

Ölkəmizə aid guşədə Azər-
baycanın tarixi, mədəniyyəti, in-
cəsənəti, xalçaçılıq ənənələri, milli 
geyimləri, memarlıq üslubu və tu-
rizm imkanlarını əks etdirən təqdi-
matlar nümayiş etdirilib.

Guşədə “azerbaijan.travel” turizm portalı və “Made in Azerbaijan” brendinə dair bannerlər 
quraşdırılıb, milli məhsullar və sənətkarlıq nümunələri nümayiş olunub. Azərbaycanın milli 
mətbəxinə məxsus yeməklər və şirniyyatlar da festival iştirakçıları tərəfindən maraqla qarşı-
lanıb.

XQ 

*ənclər Fondunun tərəfdaşlı-
ğı, “Fred¶s English”in təşkilatçılığı 
ilə ölkəmizdə ilk dəfə “Olimpia-
da Bilik Forumu” təşkil olunub. 
“*ülüstan” sarayında 600 iştirak-
çının qatıldığı forum çərçivəsində 
7-29 yaş arası şagird, yeniyetmə 
və gənclər ingilis dili üzrə olimpi-
adada biliklərini sınamaq imkanı 
qazanıblar. Eyni zamanda, iştirak-
çılar tanınmış mentorların çıxışla-
rını dinləyərək şəxsi və peşəkar in-
kişaÀa bağlı dəyərli tövsiyələr əldə 
ediblər.

Bilik yarışının sonunda bütün iştirakçı-
lar sertifikatlarla təltif olunub, sponsorlar 
tərəfindən müxtəlif hədiyyələrlə mükafat-
landırılıb.

Forumda iştirak etmiş tədqiqat metod-
ları üzrə mütəxəssis, Azərbaycan Dövlət 
Pedaqoji Universitetinin müəllimi Qoşqar 
Bəylərov “Xalq qəzeti”nə deyib ki, bu, 
ölkəmizdə ilk dəfə təşkil edilsə də, maraq 

yüksəkdir. Forum Azərbaycanda gənclərin 
intellektual inkişafına, xarici dil bacarıqla-
rının artırılmasına və onların sosial fəallı-
ğının təşviqinə yönəlib.

Təhsil və dayanıqlı inkişaf üzrə eks-
pert, Azərbaycan Respublikasının Prezi-
denti yanında Dövlət İdarəçilik Akade-

miyasının müəllimi Tapdıq Nəcəfəliyev 
isə bildirib ki, olimpiadaların əhəmiyyəti 
böyükdür, təhsil sahəsində görülən işlərin 
nəticəsi meydana çıxır, uşaqlar arasında 
rəqabət yaradılır. İstənilən olimpiada təh-
silin inkişafının göstəricisidir. 

Rizvan FİKRΨ7OöLU 

